
Shri Krishnastutihsankirna

ஶ்ரீக்ரு’ஷ்ணஸ்துதி:ஸங்கீர்ணா

(ஸங்கீர்ணஶ்லோகா:)
இந்தீ³வரத³லஶ்யாமமிந்த³ராநந்த³கந்த³லம் ।
வந்தா³ருஜநமந்தா³ரம் வந்தே³ऽஹம் யது³நந்த³நம் ॥ 1॥
தே³வ: பாயாத³பாயாந்ந:ஸ்மரேந்தீ³வரலோசந: ।
ஸம்ஸாரத்⁴வாந்தவித்⁴வம்ஸஹம்ஸகம்ஸநிஷூத³ந:॥ 2॥
பாந்து வோ ஜலத³ஶ்யாமா:ஶார்ங்கி³ஜ்யாகா⁴தகர்கஶா: ।
த்ரைலோக்யமண்ட³பஸ்தம்பா⁴ஶ்சத்வாரோ ஹரிபா³ஹவ:॥ 3॥
த³ர்பணார்பிதமாலோக்ய மாயாஸ்த்ரீரூபமாத்மந: ।
ஆத்மந்யேவாநுரக்தோ வ:ஶிவம் தி³ஶது கேஶவ:॥ 4॥
ஹ்ரு’த³யம் கௌஸ்துபோ⁴த்³பா⁴ஸி ஹரே: புஷ்ணாது வ:ஶ்ரியம் ।
ராதா⁴ப்ரவேஶரோதா⁴ய த³த்தமுத்³ரமிவ ஶ்ரியா ॥ 5॥
தே³ஹி மத்கந்து³கம் ராதே⁴ பரிதா⁴நநிகூ³ஹிதம் ।
இதி விஸ்ரம்ஸயந்நீவீம் தஸ்யா: க்ரு’ஷ்ணோ முதே³ऽஸ்து ந:॥ 6॥
சண்ட³சாணூரதோ³ர்த³ண்ட³மண்ட³லீக²ண்ட³மண்டி³தம் ।
அவ்யாத்³வோ பா³லவேஷஸ்ய விஷ்ணோர்கோ³பதநோர்வபு:॥ 7॥
மீமாம்ஸார்ணவஸோமம் லஸத³ர்கம் தர்கபத்³மஸ்ய ।
வேதா³ந்தவிபிநஸிம்ஹம் வந்தே³ கோ³விந்த³ஸாபி⁴த⁴ம் ப்³ரஹ்ம ॥ 8॥
அவலோகிதமநுமோதி³தமாலிங்கி³தமங்க³நாபி⁴ரநுராகை:³ ।
அதி⁴வ்ரு’ந்தா³வநகுஞ்ஜம் மரகதபுஞ்ஜம் நமஸ்யாம:॥ 9॥
மகரீவிரசநப⁴ங்க்³யா ராதா⁴குசகலஶபீட³நவ்யஸநீ ।
ரு’ஜுமபி ரேகா²ம் லும்பந்ப³ல்லவவேஷோ ஹரிர்ஜயதி ॥ 10॥
கடி²நதரதா³மவேஷ்டநலேகா²ஸந்தே³ஹதா³யிநோ யஸ்ய ।
ராஜந்தி வலிவிப⁴ங்கா:³ஸ பாது தா³மோத³ரோ ப⁴வத:॥ 11॥

கி²ந்நோऽஸி முஞ்ச ஶைலம் பி³ப்⁴ரு’மோ வயமிதி வத³த்ஸு ஶிதி²லபு⁴ஜ: ।
ப⁴ரபு⁴க்³நவிநதபா³ஹுஷு கோ³பேஷு ஹஸந்ஹரிர்ஜயதி ॥ 12॥
நீதம் நவநவநீதம் கியதி³தி ப்ரு’ஷ்டோ யஶோத³யா க்ரு’ஷ்ண: ।
இயதி³தி கு³ருஜநஸம்ஸதி³ கரத்⁴ரு’தராதா⁴பயோத⁴ர: பாது ॥ 13॥
ராதா⁴மது⁴ஸூத³நயோரநுதி³நமுபசீயமாநஸ்ய ।
ப்ரணயதரோரிவ குஸுமம் மிதோ²ऽவலோகஸ்மிதம் பாயாத் ॥ 14॥
ஶ்ருதிமபரே ஸ்ம்ரு’திமபரே பா⁴ரதமபரே ப⁴ஜந்து ப⁴வபீ⁴தா: ।
அஹமிஹ நந்த³ம் வந்தே³ யஸ்யாலிந்தே³ பரம் ப்³ரஹ்ம ॥ 15॥
தப்தம் கைர்ந தபோபி: ⁴ ப²லிதம் தத்³கோ³பபா³லாநாம் ।
லோசநயுக³ளே யாஸாமஞ்ஜநமாஸீந்நிரஞ்ஜநம் ப்³ரஹ்ம ॥ 16॥
மத³மயமத³மயது³ரக³ம் யமுநாமவதீர்ய வீர்யஶாலீ ய: ।
மம ரதிமமரதிரஸ்க்ரு’திஶமநபர:ஸ க்ரியாத்க்ரு’ஷ்ண:॥ 17॥
ஸ்தநந்த⁴யந்தம் ஜநநீ முகா²ப்³ஜம் விலோக்ய மந்த³ஸ்மிதமுஜ்ஜ்வலாங்க³ம்
।
ஸ்ப்ரு’ஶந்தமந்யம் ஸ்தநமங்கு³லீபி⁴ர்வந்தே³ யஶோதா³ங்கக³தம் முகுந்த³ம்
॥ 18॥
பு⁴ஜப்ரபா⁴த³ண்ட³இவோர்த்⁴வகா³மீ ஸ பாது வ: கம்ஸரிபோ: க்ரு’பாண: ।
ய: பாஞ்சஜந்யப்ரதிபி³ம்ப³ப⁴ங்க்³யா தா⁴ராம்ப⁴ஸ: பே²நமிவ வ்யநக்தி ॥ 19॥
விஹாய பீயூஷரஸம் முநீஶ்வரா மமாங்க்⁴ரிராஜீவரஸம் பிப³ந்தி கிம் ।
இதி ஸ்வபாதா³ம்பு³ஜபாநகௌதுகீ ஸ கோ³பபா³ல: ஶ்ரியமாதநோது வ: ॥
20॥
விலிக்²ய ஸத்யாகுசகும்ப⁴ஸீம்நி பத்ராவலிந்யாஸமிஷேண ராதா⁴ம் ।
லீலாரவிந்தே³ந தயா ஸரோஷம் பாயாத்³விட: கோऽப்யபி⁴ஹந்யமாந:॥ 21॥
ஸ பாது வோ யஸ்ய ஹதாவஶேஷாஸ்தத்துல்யவர்ணாஞ்ஜநரஞ்ஜிதேஷு ।
லாவண்யயுக்தேஷ்வபி வித்ரஸந்தி தை³த்யா: ஸ்வகாந்தாநயநோத்பலேஷு
॥ 22॥
குஞ்சிதாத⁴ரபுடேந பூரயந்வம்ஶிகாம் ப்ரசலத³ங்கு³லிக்ரம: ।
மோஹயந்நிகி²லவாமலோசநா: பாது கோऽபி நவநீரத³ச்ச²வி:॥ 23॥

அதஸீகுஸுமோபமேயகாந்தர்யமுநாதீரகத³ம்ப³மத்⁴யவர்தீ ।
நவகோ³பவதூ⁴விநோத³ஶாலீ வநமாலீ விதநோது மங்க³ளம் வ:॥ 24॥
கா³யந்தீநாம் கோ³பஸீமந்திநீநாம் ஸ்பீ²தாகாங்க்ஷாமக்ஷிரோலம்ப³மாலாம்
।
நிஶ்சாஞ்சல்யாமாத்மவக்த்ராரவிந்தே³குர்வந்நவ்யாத்³தே³வகீநந்த³நோ வ:॥
25॥
புஞ்ஜீபூ⁴தம் ப்ரேம கோ³பாங்க³நாநாம் மூர்தீபூ⁴தம் பா⁴க³தே⁴யம் யதூ³நாம் ।
ஏகீபூ⁴தம் கு³ப்தவித்தம் ஶ்ருதீநாம் ஶ்யாமீபூ⁴தம் ப்³ரஹ்ம மே ஸந்நித⁴த்தாம்
॥ 26॥
ஆநந்த³மாத³த⁴தமாயதலோசநாநாம்
ஆநீலமாவலிதகந்த⁴ரமாத்தவம்ஶம் ।
ஆபாத³மாமுகுடமாகலிதாம்ரு’தௌக⁴ம்
ஆகாரமாகலயதாமமுமாந்தரம் ந:॥ 27॥
த்வாம் பாது நீலநலிநீத³லதா³மகாந்தே:
க்ரு’ஷ்ணஸ்ய பாணிஸரஸீருஹகோஶப³ந்த: ⁴ ।
ராதா⁴கபோலமகரீலிக²நேஷு யோऽயம்
கர்ணாவதம்ஸகமலம் விபுலீசகார ॥ 28॥
உத்பு²ல்லமாநஸரஸீருஹசாருமத்⁴ய-
நிர்யந்மது⁴வ்ரதப⁴ரத்³யுதிஹாரிணீபி:⁴ ।
ராதா⁴விலோசநகடாக்ஷபரம்பராபி: ⁴
த்³ரு’ஷ்டோ ஹரிஸ்தவ ஸுகா²நி தநோது காமம் ॥ 29॥
கோ³வர்த⁴நோத்³த⁴ரணஹ்ரு’ஷ்டஸமஸ்தகோ³ப-
நாநாஸ்துதிஶ்ரவணலஜ்ஜிதமாநஸஸ்ய ।
ஸ்ம்ரு’த்வா வராஹவபுரிந்து³கலாப்ரகாஶ-

த³ம்ஷ்ட்ரோத்³த்⁴ரு’தக்ஷிதி ஹரேரவது ஸ்மிதம் வ:॥ 30॥
அபி⁴நவநவநீதப்ரீதமாதாம்ரவேத்ரம்
விகசநலிநலக்ஷ்மீஸ்பர்தி⁴ ஸாநந்த³வக்த்ரம் ।
ஹ்ரு’த³யப⁴வநமத்⁴யே யோகி³பி⁴ர்த்⁴யாநக³ம்யம்
நவக³க³நதமாலஶ்யாமலம் கஞ்சிதீ³டே³॥ 31॥

அபி⁴நவநவநீதஸ்நிக்³த⁴மாபீதது³க்³த⁴ம்
த³தி⁴கணபரிதி³க்³த⁴ம் முக்³த⁴மங்க³ம் முராரே: ।
தி³ஶது பு⁴வநக்ரு’ச்ச்²ரச்சே²தி³தாபிச்ச²கு³ச்ச²-
ச்ச²வி நவஶிகி²பிச்சா²லாஞ்சி²தம் வாஞ்சி²தம் வ:॥ 32॥
கநககலஶஸ்வச்சே² ராதா⁴பயோத⁴ரமண்ட³லே
நவஜலத⁴ரஶ்யாமாமாத்மத்³யுதிம் ப்ரதிபி³ம்பி³தாம் ।
அஸிதஸிசயப்ராந்தப்⁴ராந்த்யா முஹுர்முஹுருத்க்ஷிபந்
ஜயதி ஜநிதவ்ரீடா³ஹாஸப்ரியாஹஸிதோ ஹரி:॥ 33॥
லலிதக³மநா நார்யோ ராஜந்மநோஜநிதாந்தபா:⁴
ஸுரதிஸத்³ரு’ஶஸ்தா:ஸந்முக்²யோ ப⁴வாநபி தத்³ப்³ருவே ।
வநபு⁴வமிதோ கே³ஹாதே³கோ ந க³ச்ச²து மாம் விநே-
த்யஸக்ரு’து³தி³த: புத்ர: பித்ரா ஜயத்யநகோ⁴ ஹரி:॥ 34॥
தே³வ: பாயாத்பயஸி விமலே யாமுநே மஜ்ஜதீநாம்
யாசந்தீநாமநுநயபதை³ர்வஞ்சிதாந்யம்ஶுகாநி ।
லஜ்ஜாலோலைரலஸவலிதைருந்மிஷத்பஞ்சபா³ணை:

கோ³பஸ்த்ரீணாம் நயநகுஸுமைரஞ்சித: கேஶவோ ந:॥ 35॥
வ்ரு’ந்தா³ரண்யே தபநதநயாதீரவாநீரகுஞ்ஜே
கு³ஞ்ஜந்மஞ்ஜுப்⁴ரமரபடலீகாகலீகேலிபா⁴ஜி ।
ஆபீ⁴ராணாம் மது⁴ரமுரலீநாத³ஸம்மோஹிதாநாம்
மத்⁴யே க்ரீட³ந்நவது நியதம் நந்த³கோ³பாலபா³ல:॥ 36॥
ஶிரஶ்சா²யாம் க்ரு’ஷ்ண:க்ஷணமக்ரு’த ராதா⁴சரணயோ:
பு⁴ஜாவல்லிச்சா²யாமியமபி ததீ³யப்ரதிக்ரு’தௌ ।
இதி க்ரீடா³கோபே நிப்⁴ரு’தமுப⁴யோரப்யநுநய-
ப்ரஸாதௌ³ஜீயாஸ்தாமபி கு³ருஸமக்ஷம் ஸ்தி²தவதோ:॥ 37॥
அவேமவ்யாபாராகலநமதுரீ ஸ்பர்ஶமசிரா- ??

த³நுந்மீலத்தந்து ப்ரகரக⁴டநாயாஸமஸக்ரு’த் ।
விஷீத³த்பாஞ்சாலீ விபத³பநயைகப்ரணயிந:
படாநாம் நிர்மாணம் பதக³க⁴திகேதோரவது வ:॥ 38॥ ??

கபோலே பத்ராலீம் புலகிநி விதா⁴தும் வ்யவஸித:
ஸ்வயம் ஶ்ரீராதா⁴யா: கரகலிதவர்திர்மது⁴ரிபு: ।

அபூ⁴த்³வக்த்ரேந்தௌ³ யந்நிஹிதநயந: கம்பிதபு⁴ஜ:

ததே³தத்ஸாமர்த்²யம் தத³பி⁴நவரூபஸ்ய ஜயதி ॥ 39॥
ஸம்ஸக்தாநிவ பாதுமௌபநிஷத³வ்யாஹாரமாத்⁴வீரஸா-
நுந்மார்ஷ்டும் வ்ரஜஸுந்த³ரீகுசதடீபாடீரரேணூநிவ ।
உந்மீலந்முரளீநிநாத³ப³ஹுலாமோதோ³பஸீத³த்³க³வீ
ஜிஹ்வாலீட⁴மலீகவல்லவஶிஶோ: பாதா³ம்பு³ஜம் பாது வ:॥ 40॥
க்ரு’ஷ்ணோ கோ³ரஸசௌர்யமம்ப³குருதே கிம் க்ரு’ஷ்ண மாத:ஸுரா-
பாநம் ந ப்ரகரோமி ராம கிமித³ம் நாஹம் பரஸ்த்ரீரத: ।
கிம் கோ³விந்த³வத³த்யஸௌ ஹலத⁴ரோ மித்²யேதி தாம் வ்யாஹரந்
கோ³பீகோ³பகத³ம்ப³கம் விஹஸயந்முக்³தோ⁴ முகுந்தோ³ऽவது ॥ 41॥
மாதஸ்தர்ணகரக்ஷணாய யமுநாகச்ச²ம் ந க³ச்சா²ம்யஹம்
கஸ்மாத்³வத்ஸ பிநஷ்டி பீவரகுசத்³வந்த்³வேந கோ³பீஜந: ।
ப்⁴ரூஸம்ஜ்ஞாவிநிவாரிதோऽபி ப³ஹுஶோ ஜல்பந்யஶோதா³க்³ரதோ
கோ³பீபாணிஸரோஜமுத்³ரிதமுகோ² கோ³பீபதி: பாது வ:॥ 42॥
காஸி த்வம் வத³ சௌர்யகாரிணி குத: கஸ்த்வம் புரோ யாமிக:
கிம் ப்³ரூஷே முஷிதௌ ஸுவர்ணகலஶௌ பூ⁴பஸ்ய கேந த்வயா ।
குத்ர ஸ்த: ப்ரகடௌ தவாஞ்சலதடே குத்ரேதி தத்பஶ்யதாம்
இத்யுக்தே த்⁴ரு’தவல்லவீகுசயுக³ஸ்த்வாம் பாது பீதாம்ப³ர:॥ 43॥
க்ரு’ஷ்ண த்வம் பட² கிம் படா²மி நநு ரே ஶாஸ்த்ரம் கிமு ஜ்ஞாயதே
தத்த்வம் கஸ்ய விபோ: ⁴ ஸ கஸ்த்ரிபு⁴வநாதீ⁴ஶஶ்ச தேநாபி கிம் ।
ஜ்ஞாநம் ப⁴க்திரதோ²விரக்திரநயா கிம் முக்திரேவாஸ்து தே
த³த்⁴யாதீ³நி ப⁴ஜாமி மாதுருதி³தம் வாக்யம் ஹரே: பாது வ:॥ 44॥
க்ரு’ஷ்ண த்வம் நவயௌவநோऽஸி சபலா: ப்ராயேண கோ³பாங்க³நா:
கம்ஸோ பூ⁴பதிரப்³ஜநாலம்ரு’து³லக்³ரீவா வயம் கோ³து³ஹ: ।
தத்³யாசேऽஞ்ஜலிநா ப⁴வந்தமது⁴நா வ்ரு’ந்தா³வநம் மத்³விநா
மா யாஸீரிதி நந்த³கோ³பவசஸா நம்ரோ ஹரி:பாது வ:॥ 45॥
கஸ்த்வம் க்ரு’ஷ்ணமவேஹி மாம் கிமிஹ தே மந்மந்த³ராஶங்கயா
யுக்தம் தந்நவநீதபா⁴ஜநபுடே ந்யஸ்த: கிமர்த²ம் கர: ।
கர்தும் தத்ர பிபீலிகாபநயநம் ஸுப்தா: கிமுத்³போ³தி⁴தா
பா³லா வத்ஸக³திம் விவேக்துமிதி ஸஞ்ஜல்பந்ஹரி: பாது வ:॥ 46॥

ஸ்வாமீ முக்³த⁴தரோ வநம் க⁴நமித³ம் பா³லாऽஹமேகாகிநீ
க்ஷோணீமாவ்ரு’ணுதே தமாலமலிநச்சா²யா தம:ஸம்ஹதி: ।
தந்மே ஸுந்த³ர க்ரு’ஷ்ண முஞ்ச ஸஹஸா வர்த்மேதி கோ³ப்யா கி³ர:
ஶ்ருத்வா தாம் பரிரப்⁴ய மந்மத²கலாஸக்தோ ஹரி: பாது வ:॥ 47॥
மாத: கிம் யது³நாத² தே³ஹி சஷகம் கிம் தேந பாதும் பய:
தந்நாஸ்த்யத்³ய கதா³ஸ்தி தந்நிஶி நிஶா கா வாந்த⁴காரோத³யே ।
ஆமீல்யாக்ஷியுக³ம் நிஶாப்யுபக³தா தே³ஹீதி மாது: புந:
வக்ஷோஜாம்ப³ரகர்ஷணோத்³யதகர: க்ரு’ஷ்ண:ஸ புஷ்ணாது ந:॥ 48॥
அர்தோ⁴ந்மீலிதலோசநஸ்ய பிப³த: பர்யாப்தமேகம் ஸ்தநம்
ஸத்³ய:ப்ரஸ்நுதது³க்³த⁴தி³க்³த⁴மபரம் ஹஸ்தேந ஸம்மார்ஜத: ।
மாத்ரா சாங்கு³லிலாலிதஸ்ய சிபு³கே ஸ்மேராயமாணே முகே²
விஷ்ணோ:க்ஷீரகணாம்பு³தா⁴மத⁴வளா த³ந்தத்³யுதி: பாது வ:॥ 49॥
க³ச்சா²ம்யச்யுத த³ர்ஶநேந ப⁴வத: கிம் த்ரு’ப்திருத்பத்³யதே
கிம் த்வேவம் விஜநஸ்த²யோர்ஹதஜந:ஸம்பா⁴வயத்யந்யதா² ।
இத்யாமந்த்ரணப⁴ங்கி³ஸூசிதவ்ரு’தா²ப்ரஸ்தா²நகே²தா³லஸாம்
ஆஶ்லிஷ்யந்புலகாங்குராஞ்சிதவபுர்கோ³பீம் ஹரி: பாது வ:॥ 50॥
ராமோ நாம ப³பூ⁴வ ஹும் தத³ப³லா ஸீதேதி ஹும் தௌ பிது:

வாசா பஞ்சவடீவநே நிவஸதஸ்தாமாஹரத்³ராவண: ।
க்ரு’ஷ்ணேநேதி புராதநீம் நிஜகதா²மாகர்ண்ய மாத்ரேரிதாம்
ஸௌமித்ரே க்வ த⁴நுர்த⁴நுர்த⁴நுரிதி ப்ரோக்தா கி³ர: பாந்து வ:॥ 51॥
கோऽயம் த்³வாரி ஹரி: ப்ரயாஹ்யுபவநம் ஶாகா²ம்ரு’க³ஸ்யாத்ர கிம்
க்ரு’ஷ்ணோऽஹம் த³யிதே பி³பே⁴மி ஸுதராம் க்ரு’ஷ்ணாத³ஹம் வாநராத் ।
ராதே⁴ऽஹம் மது⁴ஸூத³நோ வ்ரஜலதாம் தாமேவ புஷ்பாந்விதாம்
இத்த²ம் நிர்வசநீக்ரு’தோ த³யிதயா ஹ்ரீணோ ஹரி: பாது வ:॥ 52॥
பீடே² பீட²நிஷண்ணபா³லகக³லே திஷ்ட²ந்ஸகோ³பாலகோ
யந்த்ராந்த:ஸ்தி²தது³க்³த⁴பா⁴ண்ட³மவபி⁴த்³யாச்சா²த்³ய க⁴ண்டாரவம் ।
வக்த்ரோபாந்தக்ரு’தாஞ்ஜலி: க்ரு’தஶிர:கம்பம் பிப³ந்ய: பய:
பாயாதா³க³தகோ³பிகாநயநயோர்க³ண்டூ³ஷபூ²த்காரக்ரு’த் ॥ 53॥
பத்³மே த்வந்நயநே ஸ்மராமி ஸததம் பா⁴வோ ப⁴வத்குந்தலே

6 sanskritdocuments.org



ஶ்ரீக்ரு’ஷ்ணஸ்துதி:ஸங்கீர்ணா

நீலே முஹ்யதி கிம் கரோமி மஹிதை: க்ரீதோऽஸ்மி தே விப்⁴ரமை: ।
இத்யுத்ஸ்வப்நவசோ நிஶம்ய ஸருஷா நிர்ப⁴ர்த்ஸிதோ ராத⁴யா
க்ரு’ஷ்ணஸ்தத்பரமேவ தத்³வ்யபதி³ஶந்க்ரீடா³விட: பாது வ:॥ 54॥
த்³ரு’ஷ்ட்யா கேஶவ கோ³பராக³ஹ்ரு’தயா கிஞ்சிந்ந த்³ரு’ஷ்டம் மயா
தேநாத்ர ஸ்க²லிதாஸ்மி நாத² பதிதாம் கிம் நாம நாலம்ப³ஸே ।
ஏகஸ்த்வம் விஷமேஷு கி²ந்நமநஸாம் ஸர்வாப³லாநாம் க³தி:
கோ³ப்யைவம் க³தி³த:ஸலேஶமவதாத்³கோ³ஷ்டே²ஹரிர்வஶ்சிரம் ॥ 55॥
கேயம் பா⁴க்³யவதீ தவோரஸி மணீ ப்³ரூஷேऽக்³ரவர்ணம் விநா
க்ரு’த்வாஸ்யா: ப்ரத²மம் விநா க்வ ஸஹஜோ வர்ணோ மணேஸ்தாத்³ரு’ஶ: ।
ஸ்த்ரீரூபம் கத²மஸ்ய லிங்க³நியமாத்ப்ரு’ச்சா²மி வத்⁴வாக்ரு’திம்
முக்³தே⁴ த்வத்ப்ரதிபி³ம்ப³மித்யபலபந் ராதா⁴ம் ஹரி: பாது வ:॥ 56॥
யாம் த்³ரு’ஷ்ட்வா யமுநாபிபாஸுரநிஶம் வ்யூஹோ க³வாம் கா³ஹதே
வித்³யுத்த்வாநிதி நீலகண்ட²நிவஹோ யாம் த்³ரஷ்டுமுத்கண்ட²தே ।
உத்தம்ஸாய தமாலபல்லவமிதி ச்சி²ந்த³ந்தி யாம் கோ³பிகா:
காந்தம் காலியஶாஸநஸ்ய வபுஷ:ஸா பாவநீ பாது வ:॥ 57॥
ஶ்ரீமத்³கோ³பவதூ⁴ஸ்வயங்க்³ரஹபரிஷ்வங்கே³ஷு துங்க³ஸ்தந-
வ்யாமர்தா³த்³க³லிதேऽபி சந்த³நரஜஸ்யங்கே³வஹந்ஸௌரப⁴ம் ।
கஶ்சிஜ்ஜாக³ரஜாதராக³நயநத்³வந்த்³வ: ப்ரபா⁴தே ஶ்ரியம்
பி³ப்⁴ரத்காமபி வேணுநாத³ரஸிகோ ஜாராக்³ரணீ: பாது வ:॥ 58॥
கண்டா²லிங்க³நமங்க³ளம் க⁴நகுசாபோ⁴கோ³பபோ⁴கோ³த்ஸவம்
ஶ்ரோணீஸங்க³மஸௌப⁴க³ம் ச ஸததம் மத்ப்ரேயஸீநாம் புர: ।
ப்ராப்தம் கோऽயமிதீர்ஷ்யயேவ யமுநாகூலே ப³லாத்³ய:ஸ்வயம்
கோ³பீநாமஹரத்³து³கூலநிசயம் க்ரு’ஷ்ண:ஸ புஷ்ணாது ந:॥ 59॥
க்ரு’ஷ்ணேநாம்ப³ க³தேந ரந்துமஸக்ரு’ந்ம்ரு’த்³ப⁴க்ஷிதா ஸ்வேச்ச²யா
ஸத்யம் க்ரு’ஷ்ண க ஏவமாஹ முஸலீ மித்²யாம்ப³ பஶ்யாநநம் ।
வ்யாதே³ஹீதி விகாஸிதே ச வத³நே த்³ரு’ஷ்ட்வா ஸமஸ்தம் ஜக³த்
மாதா யஸ்ய ஜகா³ம விஸ்மயபத³ம் பாயாத்ஸ வ:ஶ்ரீபதி:॥ 60॥
அம்ப³ஶ்ராம்யஸி திஷ்ட² கோ³ரஸமஹம் மத்²நாமி மந்தா²நகம்
ப்ராலம்ப்³ய ஸ்தி²தமீஶ்வரம் ஸரப⁴ஸம் தீ³நாநநோ வாஸுகி: ।
ஸாஸூயம் கமலாலயா ஸுரக³ண:ஸாநந்த³முத்³யத்³ப⁴யம்

ராஹு: ப்ரைக்ஷத யம் ஸ வோऽஸ்து ஶிவதோ³ கோ³பாலபா³லோ ஹரி:॥ 61॥
காலிந்த்³யா: புலிநேஷு கேலிகுபிதாமுத்ஸ்ரு’ஜ்ய ராஸே ரஸம்
க³ச்ச²ந்தீமநுக³ச்ச²தோऽஶ்ருகலுஷாம் கம்ஸத்³விஷோ ராதி⁴காம் ।
தத்பாத³ப்ரதிமாநிவேஶிதபத³ஸ்யோத்³பூ⁴தரோமோத்³க³தே:
அக்ஷுண்ணோऽநுநய: ப்ரஸந்நத³யிதாத்³ரு’ஷ்டஸ்ய புஷ்ணாது வ:॥ 62॥
கம்ஸம் த்⁴வம்ஸயதே முரம் திரயதே ஹம்ஸம் ததா²ஹிம்ஸதே
பா³ணம்க்ஷீணயதே ப³கம் லக⁴யதே பௌண்ட்³ரம் ததா²லும்பதே ।
பௌ⁴மம் க்ஷாமயதே ப³லாத்³ப³லபி⁴தோ³ த³ர்பம் பராகுர்வதே
க்லிஷ்டம் ஶிஷ்டக³ணம் ப்ரணம்ரமவதே க்ரு’ஷ்ணாய துப்⁴யம் நம:॥ 63॥
ராஸோல்லாஸப⁴ரேண விப்⁴ரமப்⁴ரு’தாமாபீ⁴ரவாமப்⁴ருவாம்
அப்⁴யர்ணே பரிரப்⁴ய நிர்ப⁴ரமுர: ப்ரேமாந்த⁴யா ராத⁴யா ।
ஸாது⁴ த்வத்³வத³நம் ஸுதா⁴மயமிதி வ்யாஹ்ரு’த்ய கீ³தஸ்துதி-
ர்வ்யாஜாது³த்³ப⁴டசும்பி³த:ஸ்மிதமநோஹாரீ ஹரி: பாது வ:॥ 64॥
ஸாகூதஸ்மிதமாகுலாகுலக³லத்³த⁴ம்மில்லமுல்லாஸித-
ப்⁴ரூவல்லீகமலீகத³ர்ஶிதபு⁴ஜாமூலார்த⁴த்³ரு’ஷ்டஸ்தநம் ।
கோ³பீநாம் நிப்⁴ரு’தம் நிரீக்ஷ்ய லலிதம் காஞ்சிச்சிரம் சிந்தயந்
அந்தர்முக்³த⁴மநோஹரோ ஹரது வ: க்லேஶம் நவ: கேஶவ:॥ 65॥
திர்யக்கண்ட²விலோலமௌலிதரலோத்தம்ஸஸ்ய வம்ஶோச்சரத்³-
கீ³தஸ்தா²நக்ரு’தாவதா⁴நலலநாலக்ஷைர்ந ஸம்லக்ஷிதா: ।
ஸம்முக்³த⁴ம் மது⁴ஸூத³நஸ்ய மது⁴ரே ராதா⁴முகே²ந்தௌ³ ம்ரு’து³-

ஸ்பந்த³ம் பல்லவிதாஶ்சிரம் த³த³து வ: க்ஷேமம் கடாக்ஷோர்மய:॥ 66॥
வ்ரு’ஷ்டிவ்யாகுலகோ³குலாவநரஸாது³த்³த்⁴ரு’த்ய கோ³வர்த⁴நம்
பி³ப்⁴ரத்³ப³ல்லவவல்லபா⁴பி⁴ரதி⁴காநந்தா³ச்சிரம் சும்ப³த: ।
கந்த³ர்பேண தத³ர்பிதாத⁴ரதடீஸிந்தூ³ரமுத்³ராங்கிதோ
பா³ஹுர்கோ³பதநோஸ்தநோது ப⁴வதாம் ஶ்ரேயாம்ஸி கம்ஸத்³விஷ:॥ 67॥
ராதா⁴முக்³த⁴முகா²ரவிந்த³மது⁴பஸ்த்ரைலோக்யமௌலிஸ்த²லீ-

நேபத்²யோசிதநீலரத்நமவநீபா⁴ராவதாரக்ஷம: ।
ஸ்வச்ச²ந்த³வ்ரஜஸுந்த³ரீஜநமநஸ்தோஷப்ரதோ³ஷஶ்சிரம்
கம்ஸத்⁴வம்ஸநதூ⁴மகேதுரவது த்வாம் தே³வகீநந்த³ந:॥ 68॥

கிம் விப்⁴ராம்யஸி க்ரு’ஷ்ணபோ⁴கி³ப⁴வநே பா⁴ண்டீ³ரபூ⁴மீருஹி
ப்⁴ராதர்யாஸி ந த்³ரு’ஷ்டிகோ³சரமித:ஸாநந்த³நந்தா³ஸ்பத³ம் ।
ராதா⁴யா வசநம் தத³த்⁴வக³முகா²ந்நந்தா³ந்திகே கோ³பதோ
கோ³விந்த³ஸ்ய ஜயந்தி ஸாயமதிதி²ப்ராஶஸ்த்யக³ர்பா⁴ கி³ர:॥ 69॥
ஸாந்த்³ராநந்த³புரந்த³ராதி³தி³விஷத்³வ்ரு’ந்தை³ரமந்தா³த³ராத்
ஆநம்ரைர்முகுடேந்த்³ரநீலமணிபி: ⁴ ஸந்த³ர்ஶிதேந்தீ³வரம் ।
ஸ்வச்ச²ந்த³ம் மகரந்த³ஸுந்த³ரக³லந்மந்தா³கிநீமேது³ரம்
ஶ்ரீகோ³விந்த³பதா³ரவிந்த³மஶுப⁴ஸ்கந்தா³ய வந்தா³மஹே ॥ 70॥
ப்ராதர்நீலநிசோலமச்யுதமுர:ஸம்வீதபீதாம்ஶுகம்
ராதா⁴யாஶ்சகிதம் விலோக்ய ஹஸதி ஸ்வைரம் ஸகீ²மண்ட³லே ।
வ்ரீடா³சஞ்சலமஞ்சலம் நயநயோராதா⁴ய ராதா⁴நநே
ஸ்வாது³ஸ்மேரமுகோ²ऽயமஸ்து ஜக³தா³நந்தா³ய நந்தா³த்மஜ:॥ 71॥
ப்ரீதிம் வஸ்தநுதாம் ஹரி:குவலயாபீடே³ந ஸார்த⁴ம் ரணே
ராதா⁴பீநபயோத⁴ரஸ்மரணக்ரு’த்கும்பே⁴ந ஸம்பே⁴த³வாந் ।
பத்ரே பி³ப்⁴யதி மீலதி க்ஷணமபி க்ஷிப்ரம் ததா³லோகநாத்³-
வ்யாமோஹேந ஜிதம் ஜிதம் ஜிதமபூ⁴த்³வ்யாலோலகோலாஹல:॥ 72॥
த்வாமப்ராப்ய மயி ஸ்வயம்வரபராம் க்ஷீரோத³தீரோத³ரே
ஶங்கே ஸுந்த³ரி காலகூடமபிப³ந்மூடோ⁴ ம்ரு’டா³நீபதி: ।
இத்த²ம் பூர்வகதா²பி⁴ரந்யமநஸோ விக்ஷிப்ய வாஸோऽஞ்சலம்
ராதா⁴யா:ஸ்தநகோரகோ பரிலஸந்நேத்ரோ ஹரி: பாது வ:॥ 73॥
வாமாம்ஸஸ்த²லசும்பி³குண்ட³லருசா ஜாதோத்தரீயச்ச²விம்
வம்ஶீகீ³திப⁴வஸ்த்ரிப⁴ங்க³வபுஷம் ப்⁴ரூலாஸ்யலீலாபரம் ।
கிஞ்சித்ஸ்ரஸ்தஶிக²ண்ட³ஶேக²ரமதிஸ்நிக்³தா⁴லிநீலாலகம்
ராதா⁴தி³ப்ரமதா³ஶதாவ்ரு’தமஹம் வந்தே³ கிஶோராக்ரு’திம் ॥ 74॥
அந்தர்மோஹநமௌலிகூ⁴ர்ணநவலந்மந்தா³ரவிஸ்ரம்ஸந:
ஸ்தப்³தா⁴கர்ஷணத்³ரு’ஷ்டிஹர்ஷணமஹாமந்த்ர:குரங்கீ³த்³ரு’ஶாம் ।
த்³ரு’ப்யத்³தா³நவதூ³யமாநதி³விஷத்³து³ர்வாரது:³கா²பதா³ம்
ப்⁴ரம்ஶ: கம்ஸரிபோர்வ்யபோஹயது வோऽஶ்ரேயாம்ஸி வம்ஶீரவ:॥ 75॥
மௌலௌ கேகிஶிக²ண்ட³நீ மது⁴ரிமாதா⁴ராத⁴ரே வம்ஶிநீ
பீநாம்ஸே வநமாலிநீ ஹ்ரு’தி³லஸத்காருண்யகல்லோலிநீ ।

ஶ்ரோண்யாம் பீதது³கூலிநீ சரணயோர்வ்யத்யஸ்தவிந்யாஸிநீ
லீலா காசந மோஹநீ விஜயதே வ்ரு’ந்தா³வநாவாஸிநீ ॥ 76॥
மாலாப³ர்ஹமநோஜ்ஞகுந்தலப⁴ராம் வந்யப்ரஸூநோக்ஷிதாம்
ஶைலேயாகு³ருஸக்தசித்ரதிலகாம் ஶஶ்வந்மநோஹாரிணீம் ।
லீலாவேணுரவாம்ரு’தைகரஸிகாம் லாவண்யலக்ஷ்மீமயீம்
பா³லாம் பா³லதமாலநீலவபுஷம் வந்தே³ பராம் தே³வதாம் ॥ 77॥
அம்ஸாலம்பி³தவாமகுண்ட³லத⁴ரம் மந்தோ³ந்நதப்⁴ரூதலம்
கிஞ்சித்குஞ்சிதகோமலாத⁴ரபுடம் ஸாசிப்ரஸாரீக்ஷணம் ।
ஆலோலாங்கு³லிபல்லவைர்முரலிகாமாபூரயந்தம் முதா³
மூலே கல்பதரோஸ்த்ரிப⁴ங்க³லலிதம் த்⁴யாயே ஜக³ந்மோஹநம் ॥ 75॥
கஸ்தூரீதிலகம் லலாடப²லகே வக்ஷ:ஸ்த²லே கௌஸ்துப⁴ம்
நாஸாக்³ரே நவமௌக்திகம் கரதலே வேணும் கரே கங்கணம் ।
ஸர்வாங்கே³ஹரிசந்த³நம் ஸுவிமலம் கண்டே² ச முக்தாவளீம்
பி³ப்⁴ரத்ஸ்த்ரீபரிவேஷ்டிதோ விஜயதே கோ³பாலசூடா³மணி:॥ 76॥
காலிந்தீ³புலிநோத³ரேஷு முஸலீ யாவத்³க³த: க்ரீடி³தும்
தாவத்கர்பு³ரிகாபய: பிப³ஹரே வர்தி⁴ஷ்யதே தே ஶிகா² ।
இத்த²ம் பா³லதயா ப்ரதாரணபரா:ஶ்ருத்வா யஶோதா³கி³ர:
பாயாத்³வ:ஸ்வஶிகா²ம் ஸ்ப்ரு’ஶந்ப்ரமுதி³த:க்ஷீரேऽர்த⁴பீதே ஹரி:॥ 77॥
ஆநந்தே³ந யஶோத³யா ஸமத³நம் கோ³பாங்க³நாபி⁴ஶ்சிரம்
ஸாஶங்கம் ப³லவித்³விஷா ஸகுஸுமம் ஸித்³தை: ⁴ ப்ரு’தி²வ்யாகுலம் ।
ஸேர்ஷ்யம் கோ³பகுமாரகை:ஸகருணம் பௌரை:ஸுரை:ஸஸ்மதம்
யோ த்³ரு’ஷ்ட:ஸ புநாது வோ மது⁴ரிபு: ப்ரோத்க்ஷிப்தகோ³வர்த⁴ந:॥ 78॥
ராதா⁴மோஹநமந்தி³ரம் ஜிக³மிஷோஶ்சந்த்³ராவலீமந்தி³ராத்
ராதே⁴ க்ஷேமமிதி ப்ரியஸ்ய வசநம் ஶ்ருத்வாऽऽஹ சந்த்³ராவலீ ।
க்ஷேமம் கம்ஸ தத: ப்ரிய: ப்ரமுதி³த: கம்ஸ: க்வ த்³ரு’ஷ்டஸ்த்வயா
ராதா⁴ க்வேதி தயோ: ப்ரஸந்நமநஸோர்ஹாஸோத்³க³ம: பாது வ:॥ 79॥
த்³ரு’ஷ்ட: க்வாபி ஸ கேஶவோ வ்ரஜவதூ⁴மாதா³ய காஞ்சித்³க³த:
ஸர்வா ஏவ ஹி வஞ்சிதா: க²லு வயம் ஸோऽந்வேஷணீயோ யதி³ ।
த்³வே த்³வே க³ச்ச²த இத்யுதீ³ர்ய ஸஹஸா ராதா⁴ம் க்³ரு’ஹீத்வா கரே
கோ³பீவேஷத⁴ரோ நிகுஞ்ஜப⁴வநம் ப்ராப்தோ ஹரி: பாது வ:॥ 80॥

10 sanskritdocuments.org



ஶ்ரீக்ரு’ஷ்ணஸ்துதி:ஸங்கீர்ணா

கிம் யுக்தம் ப³த மாமநந்யமநஸம் வக்ஷ:ஸ்த²லஸ்தா²யிநீம்
ப⁴க்தாமப்யவதூ⁴ய கர்துமது⁴நா காந்தாஸஹஸ்ரம் தவ ।
இத்யுக்த்வா ப²ணப்⁴ரு’த்ப²ணாமணிக³தாம் ஸ்வாமேவ மத்வா தநும்
நித்³ராச்சே²த³கரம் ஹரேரவது வோ லக்ஷ்ம்யா விலக்ஷஸ்மிதம் ॥ 81॥
ஸ்வப்நாஸாதி³தத³ர்ஶநாமநுநயந்ப்ராணேஶ்வரீமாத³ராத்
அம்ஸேऽஸ்மிந்பதிதைரபாங்க³வலிதைர்யத்³போ³தி⁴தோऽப்யஶ்ருபி: ⁴ ।
ப்ரத்யாய்யஸ்த்வமதோ மயா நநு ஹரே கோऽயம் க்ரமவ்யத்யய:
பாது த்வாம் வ்ரஜயோஷிதேத்யபி⁴ஹிதம் லஜ்ஜாகரம் ஶார்ங்கி³ண:॥ 82॥
அஸ்மிந்குஞ்ஜே விநாபி ப்ரசலதி பவநாத்³வர்ததே கோऽபி நூநம்
பஶ்யாம: கிம் ந க³த்வேத்யநுஸரதி க³ணே பீ⁴தபீ⁴தேऽர்ப⁴காணாம் ।
தஸ்மிந் ராதா⁴ஸகோ²வ:ஸுக²யது விலஸல்லீலயா கைடபா⁴ரி:
வ்யாதந்வாநோ ம்ரு’கா³ரிப்ரப³லகு⁴ரகு⁴ராராவரௌத்³ராந்நிநாதா³ந் ॥ 83॥
அங்கு³ல்யா க: கபாடம் ப்ரஹரதி குடிலே மாத⁴வ: கிம் வஸந்தோ
நோ சக்ரீ கிம் குலாலோ நஹி த⁴ரணித⁴ர: கிம் த்³விஜிஹ்வ: ப²ணீந்த்³ர: ।
நாஹம் கோ⁴ராஹிமர்தீ³ கிமுத க²க³பதிர்நோ ஹரி: கிம் கபீந்த்³ர
இத்யேவம் ஸத்யபா⁴மாப்ரதிவசநஜித: பாது வஶ்சக்ரபாணி:॥ 84॥
வ்ரு’ந்தா³ரண்யே சரந்தீ விபு⁴ரபி ஸததம்பூ⁴ர்பு⁴வ:ஸ்வ:ஸ்ரு’ஜந்தீ
நந்தோ³த்³பூ⁴தாऽப்யநாதி:³ஶிஶுரபி நிக³மைர்லக்ஷிதா வீக்ஷிதாபி ।
வித்³யுல்லேகா²வநத்³தோ⁴ந்நமத³மலமஹாம்போ⁴த³ஸச்சா²யகாயா
மாயா பாயாத³பாயாத³விதி³தமஹிமா காபி பைதாம்ப³ரீ வ:॥ 85॥
நாமோத³ஸ்தாகி²லாமோத³மநியமயுஜாம் ய: ப்ரகாமோத³வாஹ
ஶ்யாமோ த³ர்பாட்⁴யதா⁴மோத³யமிலிதயஶோதா⁴ரயா மோத³தே ய: ।
வாமோத³ந்யாஸதா³மோத³ரதரலத்³ரு’ஶாம் த³த்தகாமோத³யோ ய:
ஸாமோத:³ஶ்ரீலலாமோ த³லயது து³ரிதம் ஸோऽத்ர தா³மோத³ரோ வ:॥ 86॥
மல்லை:ஶைலேந்த்³ரகல்ப:ஶிஶுரகி²லஜநை: புஷ்பசாபோऽங்க³நாபி: ⁴
கோ³பைஸ்து ப்ராக்ரு’தாத்மா தி³வி குலிஶப்⁴ரு’தா விஶ்வகாயோऽப்ரமேய: ।
க்ருத்³த: ⁴ கம்ஸேந காலோ ப⁴யசகிதத்³ரு’ஶா யோகி³பி⁴ர்த்⁴யேயமூர்தி:
த்³ரு’ஷ்டோ ரங்கா³வதாரே ஹரிரமரஜநாநந்த³க்ரு’த்பாது யுஷ்மாந் ॥ 87॥
ஜயஶ்ரீவிந்யஸ்தைர்மஹித இவ மந்தா³ரகுஸுமை:

ஸ்வயம் ஸிந்தூ³ரேண த்³விபரணமுதா³முத்³ரித இவ ।
பு⁴ஜாபீட³க்ரீடா³ஹதகுவலயாபீட³கரிண:

ப்ரகீர்ணாஸ்ரு’க்³பி³ந்து³ர்ஜயதி பு⁴ஜத³ண்டோ³முரஜித:॥ 88॥
ஸுபர்ண:ஸ்வர்ணாத்³ரௌ ரசிதமணிஶ்ரு’ங்கே³ஜலதி⁴ஜா-
முகா²ம்போ⁴ஜே ப்⁴ரு’ங்கோ³ நிக³மவிலஸத்பஞ்ஜரஶுக: ।
த்ரிலோகீகஸ்தூரிதிலககமநீயோ வ்ரஜவதூ⁴-
விஹாரீ ஶ்ரீக்ரு’ஷ்ணோ தி³ஶது ப⁴வதாம் ஶர்ம ஸததம் ॥ 89॥
க்வ யாஸி க²லு சௌரிகே ப்ரமுஷிதம் ஸ்பு²டம் த்³ரு’ஶ்யதே
த்³விதீயமிஹ மாமகம் வஹஸி கந்து³கம் கஞ்சுகே ।
த்யஜேதி நவகோ³பிகாகுசயுக³ம் ப்ரமத்²நந்ப³லாத்
லஸத்புலகபஞ்ஜரோ ஜயதி கோ³குலே கேஶவ:॥ 90॥
மேகை⁴ர்மேது³ரமம்ப³ரம் வநபு⁴வ:ஶ்யாமாஸ்தமாலத்³ருமை:
நக்தம் பீ⁴ருரயம் த்வமேவ ததி³மம் ராதே⁴ க்³ரு’ஹம் ப்ராபய ।
இத்த²ம் நந்த³நிதே³ஶதஶ்சலிதயோ: ப்ரத்யத்⁴வகுஞ்ஜத்³ருமம்
ராதா⁴மாத⁴வயோர்ஜயந்தி யமுநாகூலே ரஹ:கேலய:॥ 91॥
கௌந்தேயஸ்ய ஸஹாயதாம் கருணயா க³த்வா விநீதாத்மநோ
யேநோல்லங்கி⁴தஸத்பத:²குருபதிஶ்சக்ரே க்ரு’தாந்தாதிதி:² ।
த்ரைலோக்யஸ்தி²திஸூத்ரதா⁴ரதிலகோ தே³வ:ஸதா³ஸம்பதே³
ஸாதூ⁴நாமஸுராதி⁴நாத²மத²ந:ஸ்தாத்³தே³வகீநந்த³ந:॥ 92॥
ஆதாம்ரே நயநே ஸ்பு²ரந்குசப⁴ர:ஶ்வாஸோ ந விஶ்ராம்யஸி
ஸ்வேதா³ம்ப: ⁴கணத³ந்துரம் தவ முக²ம் ஹேதஸ்து நோ லக்ஷ்யதே ।
தி⁴க்கோ வேத³ மந:ஸ்த்ரியா இதி கி³ரா ருஷ்டாம் ப்ரியாம் பீ⁴ஷயந்
தஸ்யாஸ்தத்க்ஷணகாதரேக்ஷணபரிஸ்ப்ரு’ஷ்டோ ஹரி: பாது வ:॥ 93॥
இதி ஶ்ரீக்ரு’ஷ்ணஸ்துதி:ஸமாப்தா ।

